Vendim nr. 9, datë 13.02.2009
Kolegji i Gjykatës Kushtetuese të Republikës së Shqipërisë, i përbërë nga:


Fehmi Abdiu,


Anëtar i       Gjykatës Kushtetuese
Sokol Berberi
,

Anëtar i      
 “            
 “


Xhezair Zaganjori,

Anëtar i       
 “           
 “
në datën 13.02.2009, mori në shqyrtim paraprak kërkesën me nr.9 Akti, që i përket:

K Ë R K U E S:
NAIM MANACAKU, MEHMET SOKOLI, XHAFERR DACI, XHEVDET SALLAKU, ARTAN BICAKU, TEFIK RRAPO, MUHARREM SHEHI, ETJ. 
O B J E K T I:
Shfuqizimi si antikushtetues i vendimit nr.364, datë 24.01.2008 të Gjykatës së Rrethit Gjyqësor Tiranë.

Kolegji i Gjyqtarëve të Gjykatës Kushtetuese, pasi shqyrtoi kërkesën dhe bisedoi çështjen në tërësi,

V Ë R E N:
Gjykata e Rrethit Gjyqësor Tiranë, me vendimin nr.364, datë 24.01.2008 ka vendosur pranimin e padisë për shfuqizimin e vendimit nr.200, datë 04.09.2007 të Drejtorit të Përgjithshëm të Agjencisë së Kthimit dhe Kompensimit të Pronave. 

Kërkuesit pretendojnë se kjo gjykatë nuk ka respektuar parimin e procesit të rregullt pasi nuk ka thirrur të gjithë subjektet e interesuara në këtë gjykim, padia objekt gjykimi nuk është nënshkruar rregullisht nga një i përfaqësuar me tagra të plota, gjykata nuk ka kryer hetim të plotë duke shkelur parimin e kontradiktoritetit, nuk u thirrën ekspertë, trupi gjykues nuk është formuar rregullisht pasi duhet të ishte me 3 dhe jo 1 anëtarë si dhe nuk është thirrur Avokatura e Shtetit. 

Kërkuesit pretendojnë në kërkesë se nuk kishin mundësi të ushtronin ankim ndaj vendimit objekt kërkese, pasi nuk ka qenë palë në gjykim. 

Kolegji i Gjykatës Kushtetuese vlerëson, se nga shqyrtimi i kërkesës dhe materialeve bashkëlidhur rezulton se kërkuesit nuk kanë qenë palë në procesin gjyqësor mbi bazën e të cilit është marrë vendimi objekt kërkese. Për këtë arsye, vendimi gjyqësor duke qenë se ka efekt vetëm ndaj palëve në proces nuk mund të ankimohet nga persona që nuk kanë marrë pjesë në gjykim. Kërkuesi ka mundësi të tjera ligjore për të shfrytëzuar lidhur me pretendimet e veta për pasojat që mund t’i vojnë nga një vendim gjyqësor. 
Kolegji i Gjykatës Kushtetuese çmon, se pretendimet e kërkuesit duhen shqyrtuar në rrugën e zakonshme gjyqësore dhe në shkallë të fundit mund t’i drejtohen Gjykatës Kushtetuese për shkelje të natyrës së tillë që të mund të ketë çuar në një proces të parregullt ligjor në kuptim të nenit 42 të Kushtetutës. 

Nisur nga sa më lart, Kolegji i Gjyqtarëve të Gjykatës Kushtetuese çmon se kërkesa nuk përmban asnjë pretendim dhe shkak të tillë që mund të lidhet me ndonjë element të procesit të rregullt ligjor në kuptim të nenit 42 të Kushtetutës së Republikës së Shqipërisë. 
PËR KËTO ARSYE;

Kolegji i Gjyqtarëve të Gjykatës Kushtetuese të Republikës së Shqipërisë, në bazë të nenit 131/f të Kushtetutës së Republikës së Shqipërisë dhe nenit 30/2 e 31 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”,
V E N D O S I:

Moskalimin e çështjes për shqyrtim në seancë plenare.

